
Abraham, Isak hte Yaku a Kărai Kăsang 

(Friday – Second Morning Session) 

Message Five 

Kărai Kăsang a myit dik myit pyaw lam a mătu 

Chyēju hpe kăbu găra ai sak hkrung lam hta hkawm sa ai lam 

Htina chyum daw – Nin 26:3-4, 12-33, Gal 6:18, 1Ko 15:10, 2Ko 12:7-10, Shr 22:21 

I. Isak gaw, Kărai Kăsang a myit dik myit pyaw lam a mătu, Kărai Kăsang a chyēju hpe, kăbu găra 

ai lam a kăsi kămang rai nga ai – Nin 24:36, 25:5, 26:3-4, 12-33, Rom 5:1-2, Kas 4:33, 11:23. 

A. Chyēju gaw Hkristu hta nga ai, Kărai Kăsang gaw Chyoi pra ai Wēnyi hku, anhtē a kăbu găra lam a 

mătu măra, anhtē a yawng măyawng byin na hte anhtē hta, anhtē kaw na anhtē a mătu, yawng 

măyawng gălaw na hte, anhtē a kăta de, du shang wa ai. Mădu gaw anhtē a măbyin dawshan shăgu 

hta, shi byin wa nna, Hkristu a hkumhkrang gawgap na mătu, dai gaw Yerusalem măre ningnan ngut 

kre hpringtsup na mătu rai nga ai – Yhn 1:16-17, Heb 10:29b, 1Ko 15:10, mădun – Gal 2:20, 2Ko 

13:14.  

B. Anhtē a bandung gaw, Kărai Kăsang a chyēju hpe kăbu găra lam rai nga ai. Ndai bandung gaw, 

ginding aga gărai nlat yang, tau hkrau măsat da ai lam rai nga ai – Ehp 1:3-6, 2:7. 

C. El-Shaddai, yawng măyawng hpringtsup ai Kărai Kăsang gaw, Mădu a yaw shăda lam hpringtsup na 

mătu, Mădu shăga la hkrum ai ni hpe, Mădu a Kărai seng ai măbyin, sutsu lam ni a mărang e, mădi 

shădaw na hte, yawng măyawng lawm ai chyēju rai nga ai – Nin 17:1, 28:3, 2Ko 12:9, Hpl 1:19-21a. 

II. Abraham a rudi atsam hte dinghkrai shăkut shăja lam gaw, Kărai Kăsang a mărang e, hpăran 

hpăreng hkrum ai hpang, Isak shăngai wa ai (Nin 17:15-19, 18:10-14. 21:1-7). Ndai hta, Isak gaw 

Sara a mărang e, shăngai wa ai chyēju hpe mădun nga ai (Gal 4:23-28, 31, 1Pe 3:7). 

A. “Yehowa ndi lu ai amu lăma mi nga a ni? Nhtoi gu jang, ngai nang hpang de bai, du na ring ngai rai 

nna, Sara gaw shădang sha lu na ra ai,” ngu wu ai – Nin 18:14. 

1. Isak a shăngai wa ai lam a mătu, nhtoi gu ten (17:21) gaw, Kărai Kăsang a yu găwan sa wa aten 

(21:1) rai nga ai.  

2. Isak shăngai wa lam gaw, Yehowa du sa wa ai lam rai nga ai, dai gaw chyēju yu sa wa ai lam 

(mădun – Yhn 1:17) rai nga ai.  

3. Isak gaw măsha a rudi atsam hta nrai, Kărai a chyēju atsam hta shăngai wa ai. Ndai hta, mătu 

gădoi hkrum ai Abraham hte shi mădu jan Sara yan a rudi atsam, tsep kawp si mat ai hpang (Nin 

18:11, Rom 4:18-19) byin pru wa ai lam rai nga ai. Ndai gaw, anhtē a rudi atsam si htum mat ai 

hpang, nhtoi gu ai aten, Hkristu gaw anhtē a asak byin wa na re lam hpe, mădun nga ai.  

B. Abraham a asak hkrung lam gaw, Kărai Kăsang a chyēju hpe, anhtē kăbu găra nna, Mădu a sutsu lam 

ni hpe, hpring hkra kăbu găra lu yang, anhtē a rudi atsam, mătu gădoi hkrum na rai nga ai. Chyēju 

hpe kăbu găra lam hta hkumpat ai gaw, tingkyeng rai nga ai – Nin 17:11, 19, mădun – Hpl 3:3. 

C. Isak a sak hkrung lam gaw, anhtē a rudi asak hpe si htum mat na hte, anhtē a nni nkri hkam ai lam 

gaw, Kărai a chyēju hpe, kăbu găra na mătu rai nga ai – mădun – 2Ko 1:8-9, 12:7-10, Rom 5:1-5.   

III. Isak gaw chyēju hta kăba wa ai. Chyēju hta kăba wa ai lam gaw, Hkristu gaw anhtē a wēnyi seng 

ai lu sha hte asak hkrung ai hka nu, anhtē mătu Hkristu byin ai lam yawng hpe kăbu găra let, kăba 

wa na mătu rai nga ai – Nin 21:8, 2Pe 3:18, 1Pe 2:2, 1Ko 3:2, 6, Ehp 3:8, 4:15. 

A. Isak a kăba wa ai lam gaw, ga shăka ningnan kamsham ni hta, Hkristu shăngai ngut ai hpang, shanhtē 

hta Hkristu kăba wa lam hpe shingdaw ai. Anhtē hta Hkristu kăba wa ra ai, dai rai yang, Hkristu anhtē 

hta hkrang pru wa na rai nga ai – 1Ko 3:6, Gal 4:19, Shăkawn măhkawn – 395. 

B. Chyēju a Wēnyi (Heb 10:29) gaw, asak a chyēju (1Pe 3:7), Kărai Kăsang a chyēju amyu my (4:10), 

Chyēju hkum hkum gălaw ai Kărai Kăsang (5:10), hte yawng măyawng kuptsup ai chyēju rai nga ai. 

Ndai chyēju gaw, ya anhtē a wēnyi hte rau nga nga ai (Gal 6:18). 



C. Chyēju hpe shăni shăgu hkapla na hte kăbu găra na lădat gaw, sai, mungga, Chyoi pra ai Wēnyi hte 

Hpung kaw nna rai nga ai.  

1. Hkrang shaw ya ai Sai, ga shăka ningnan a Sai, Kărai Kăsang a Sai gaw, yupbak hpring ai, yup 

bak măsha ni hpe, Kărai Kăsang a htani htana kăbu găra lam de, shăga woi ya ai – Ksa 20:28, 

Mat 26:28, Jaw 16:11-16, Heb 10:19-20, 1 Yh 1:7, 9. 

2. Chyēju a mungga hpe anhtē lu sha mai nna, anhtē a mătu, myit kăbu găra lam byin wa shăngun 

ai – Ksa 20:32, Yer 15:16, Yhn 6:63. 

3. Ninggam hte ninggam lai di ai Kărai Kăsang a mădi shădaw ya ai, sutsu ai chyēju a Wēnyi gaw, 

anhtē hpe Hkristu a mănang hku, namman chya ya ai, kăbu găra ai sau rai nga ai – Heb 1:9, 

10:29b, Zeh 12:10a. 

4. Kărai Kăsang a Hpung gaw, anhtē hpe hka jaw na mătu hte, hkrang nsam gălai na mătu, Kărai 

Kăsang a n-gaw nwai lam gaw, sumsing kaw na yu hkrat wa ai numri zawn, Kărai Kăsang a zet 

lăli ai chyēju hpe, hkrum kădup hkamsha lu ai – Shk 133:3, Shy 3:22-23, 2Ko 13:14, Ksa 11:23. 

D. Chyēju hpe shăni shăgu, hkapla na hte, kăbu găra na mătu lădat gaw, wēnyi hpang kăyin wa na mătu, 

wēnyi shăman na hte Mădu Kărai hpe shăgrau na mătu rai nga ai – Heb 4:16, Rom 5:17, 21, mădun 

– Shr 4:2. 

1. Kărai Kăsang a tingnyang gaw, Chyēju lwi pru ai npawt nhpang rai nga ai. Anhtē gaw Mădu 

Kărai hpe ningshawng shăra njaw yang, dai chyēju lwi ai lam gaw, hkring mat na rai nga ai – 

22:1, Kol 1:18b, Shr2:4, 1Pet 5:5. 

2. Anhtē kăta hta, Mădu Yesu hpe ningshawng shăra jaw ai rai yang, asak hka hku, Wēnyi gaw 

chyēju tingnyang kaw na, anhtē hpe gărum ya na mătu, lwi pru wa na rai nga ai. Ndai lădat hta, 

anhtē gaw Chyēju hpe hkapla lu nna, kăbu găra lu na rai nga ai – Shr 22:1, Shăkawn măhkawn – 

E 770. 

E. Chyēju hpe shăni shăgu hkapla na hte kăbu găra na măhkrun gaw, Mădu Kărai hpe tsawra na, Mădu 

Kărai hpang ap ya na hte, amyu myu kyuhpyi let, Mădu a mungga hta, Mădu Kărai hpe mătut măhkai 

ra ai – 2Ko 5:14, Ehp 6:24, Jaw 6:12-13, Ehp 6:17-18, Ksa 20:32. 

IV. Isak mung chyēju hpe săli wunli hkamla ai wa, byin wa ai. Anhtē mung, Kărai Kăsang hpe wunli 

hkamla ai ni rai nna, anhtē, Mădu hpe wunli hkamla na hte, Mădu a mătu anhtē hpe wunli hkamla 

na mătu, anhtē a wunli hkam la na ga sădi hku, Mădu hpe kăbu găra ra ai – Nin 21:9-12, 24:36, 

25:5, Rom 8:17, Ksa 26:18, Ehp 1:11, 14, 18. 

A. Isak gaw, shi kăwa kaw na yawn măyawng hpe săli wunli hkam la lu ai (Nin 24:36, 25:5). Ga shăka 

ningnan hta, shăga la hkrum ai kamsham ai ni yawng gaw, măsa lam hta mădung nre ai sha, Kărai 

Kăsang a chyēju hpe wunli hkamla ai ni rai nga let, anhtē a kăbu găra lam a mătu, Kărai seng ai 

hpringtsup ai sutsu lam yawng hpe, wunli hkam la ai lam rai nga ai (Ehp 1:3, 6:3:8, 19). 

B. Isak hta, anhtē hpa mung nlu gălaw ai lam (snr) tinang hkum nan hpa lam hpe mung, tam lu ai lam 

nnga ai hpe, mu lu ai. Isak gaw, Abraham hta nga ai yawng măyawng hpe, kăbu găra lam rai nga ai, 

dai gaw Kăwa Kărai Kăsang a yawng măyawng hpe ngu nga ai – Nin 24:36, 25:5.  

C. Isak a Kărai Kăsang hpe hkau chyap ai lam gaw, lăngai sha re ai lam hpe tsun ai. Dai gaw, mădi 

shădaw ya wa Kărai Kăsang hku hkauchyap ai hte, yawng măyawng gaw, Mădu kaw na rai nga ai 

hpe chyē chyang ai lam rai nga ai. Dai gaw, yawng măyawng hkapla ai mărang e, du wa ai rai nna, 

dai hkap la lu ai lam gaw, dang lu ai a măkoi măgap lam rai nga ai – Ehp 1:3, Hpl 1:19, Yhn 1:16, 

Rom 5:17, 8:2. 

V. Isak gaw chyēju hta mădat măra ai. Anhtē gaw chyēju hta mădat măra ai aten shăgu, Kărai Kăsang 

a gărum ya lam hpe, hkrum kădup na rai nga ai – Nin 22:5-10, Yhn 1:17. 

A. Kărai Kăsang a chyēju gaw, chyăhtum chyălai atsam rawng nna, anhtē hpe hkam shărang lu shăngun 

ai – 2Tim 2:1. 

B. Chyēju gaw, yawng măyawng hta up nga ai – Rom 5:21, Heb 4:16. 

C. Jep ai tăra de bai nhtang ai lam gaw, ndai chyēju hpe nyet ai lam, ndai chyēju hpe shăprai kau lam 

hte, chyēju kaw na htak mat ai lam rai nga ai – Gal 2:21, 5:4, mădun – Nin 16:16, 17:1. 

1. Chyēju kaw na htak mat ai lam gaw, găman li la lam de woi mat ai lam, găman li la byin mat ai 

lam, Hkristu kaw na htak mat ai lam hte, akyu ara yawng, sum mat ai lam rai nga ai – mădun, 

Yhn 15:4-5. 

2. Anhtē gaw, jep ai tăra (snr) akyang lai len mai kăja lam zawn re ai, Hkristu hta lai nna, kăga lam 

ni de sa let, Mădu hpe aten shăgu kăbu găra lam hta nnga nga yang, dai kăbu găra lam gaw zing 

mădu hkrum na rai nga ai – mădun, Kol 2:18.  

D. Anhtē gaw chyēju a mărang e, ngang kang nga ra ai, dai gaw, chyēju re ai Hkristu hpe kăbu găra na 

mătu, ga shăka ningnan hta, grin nga ra ai – Heb 13:9, Gal 5:4. 

VI. Isak gaw, htam lătsa hpe hkapla lu nna, “shi gaw gălu kăba wa ai rai nna, nachying wa kăba wa ai 

du hkra, arawt wa nga ai” – Nin 26:12-14. 

A. Anhtē a myit măsin gaw, mai kăja ai lămu ga rai ra ai, dai rai yang, Kărai Kăsang a chyēju mungga 

gaw, anhtē hta wanglu wanglang kăba wa nna, htam lătsa asi hpe la sa ya na rai nga ai – Luk 8:8, 11, 

15, Ksa 20:32.  

B. Anhtē a kăbu găra lam a mătu, Kărai Kăsang nan a sutsu lam ni re ai Kărai Kăsang a chyēju a sutsu 

lam ni hpe, anhtē gaw aten tup hkapla ra ai – Rom 5:17, Yhn 1:16, Ehp 1:7, 2:7. 

VII. Isak gaw shi sa hkawm wu ai shăra shăgu (Nin 25:11, 26:15-25) hta, Kărai Kăsang a chyēju hpe 

kăbu găra nna, myit dik myit simsa lam hpe mu tam timung, (hka htung hte shingdaw ai) Bera-

sheba shăra gaw, Kărai Kăsang dan pru ai hpe hkrum sha wu ai, ga sădi hpe hkapla lu ai, tawn 

hkungri gălaw tawn ai shăra, ming ning sang shăga ai shăra, sakse hkam lam hku sumpan sum 

hpe gălaw wu ai shingdaw ndang ai shăra rai wu ai. 

A. Kărai Kăsang shăga la hkrum ai ni gaw, shanhtē byin măyu lam hpa raitim, Kărai Kăsang a chyēju 

hpe kăbu găra na mătu, tau hkrau nna măsat da hkrum sai rai nga ai. Raitim, ndai kăbu găra lam gaw, 

shanhtē a myit ra tsap ai lam hpe, jaw kăja nga ai lam ngu nna, sakse nhkam ya lu ai.  

B. Anhtē gaw, Kărai Kăsang a dan pru ai lam, săli wunli hkam na lam hte Mădu a yaw shăda lam hpring 

tsup na lam hta, asak hkrung măyu yang, anhtē gaw Mădu lăta tawn ai shingdaw nlu ai shăra hta, sa 

nna, dai shăra hta nga nga ra ai. 

C. Ndai shingdaw nlu ai shăra gaw, asak mădi shădaw ya na hka htung hte, sutsu ai asak lwi ai lam hpe 

mădun ai măgeng hpung nga ai Bera-sheba shăra hku shingdaw da ai – kăji 23-24, 21:25, 33. 

VIII. Isak gaw, kăja ai lămu ga hte shingdaw nlu ai nli hte seng nna, Kărai Kăsang gaw shi kăwa hpe 

jaw tawn ai ga sădi hpe wunli hkam la lu ai, dai gaw Hkristu rai nga ai, dai Hkristu hta, dinghta 

ga na amyu baw hpan yawng gaw, chyēju hkam la lu na rai nga ai – 26:3-5, Gal 3:14, 16. 

A. Jăhtum na Adam hku, Abraham a săli wunli rai nga ai (kăja ai lămu ga a tengman ai lam), Abraham 

a shingdaw nlu ai nli tum gaw, Hkristu a kamsham ai ni hpe, Abraham a gumhpawn da ai nli byin na 

mătu, shi nan shanhtē a kăta de, kăran kăchyan ya na mătu, asak jaw ai Wēnyi byin wa ai – kăji 14, 

16, 29, 1Ko 15:45b, Yhn 12:24, Esa 53:10. 

B. Ndai ga sădi gaw, Kărai Kăsang a yaw shăda lam hpring tsup na mătu rai nga ai, dai rai yang, Kărai 

Kăsang gaw gumhpawn da ai măsha ni kaw na, shi hkum nan, dan dawng na hte, dinghta ga hta, 

Mădu a mungdan du wa na rai nga ai – Nin 1:26, Mak 4:26, Dan 2:34-35. 

C. Chyēju hpe anhtē kăbu găra ai mărang e, Kărai Kăsang a mungdan gaw, hpring tsup nna, Hkristu hta 

nga nga ai Kărai Kăsang gaw, htani htana hta hpringtsup hkra dandawng lu na rai nga ai – Shr 22:21, 

Ehp 2:10. 

 


